
 ىزار ەوێ)زمانى کوردى/ش   لە کردارکردنەب ىۆواژ ێپ  لە ەيەوەني ژ ێتو مەئ --ەپوخت

 Distributed)شکراوەداب ییژۆ لۆ فۆڕم رىيۆ ت  ێی پ  ە(دا، بمانىێسل 

Morphologyەوەتۆڵێ کە(، د( .DM ) ەوش کهاتنىێ پ  ەب ەانييساز ەس تڕ  کىەيەوانگڕ 

 مىەڕەى هەو دروس ت کهاتنێ پ  ییتێ ن ۆ چ داەيەوانگڕ  مەئ ییش ناڕۆ رێژ . لەتێخش ەبەد

 س تىی و ل  کانەنجامەئ نیکرنگتر  ە. بووەڕ تەخراون کانەژراوڕێو دا تىەڕەبن ەکردار

 .ەنراوێه  ەکەوەني ژ ێتو ەب ییتاۆک کانەرچاوەس

 

کردار،  کردارکردن،ەب زکردن،ەگڕەلەۆپەب شکراو،ەداب ییژۆ لۆ فۆڕم  کلیلە ووشەکان:

 .ەدروس ت
 

 :پێشەکی
 وەئ لە (Categorization)زکردنەگڕەلەۆپەب شکراوداەداب ییژۆ لۆ فۆڕم لە

 سکداەت نگىەرهەف لە کانە(Root)گڕە ەک ،ەگرتووەیرچاوەس ەوەيەانیمگر 

 گواستنىەڵه لە شدارىەب کێم ۆ تەئ کەن و و(Categoryless)زەگڕەلەۆپێ ب 

 ڵپا لە کردارکردنە. بگرنەردەو زەگڕەلەۆپ دايساز ەس تڕ   و لە نەکەد دايساز ەس تڕ 

 مکىەچ رێژ ەتێ وەکەد کردارکردنداەڵئاوەو ب ناوکردنەڵ ئاوەو ب ناوکردنەب

  .ەوەزکردنەگڕەلەۆپەب

 یىێ پ  ە(دا بمانىێسل  زارىەوێ)ش  یزمانى کورد لە کردارکردنە)ب ۆب ەيەوەني ژ ێتو مەئ

 ىەوەکردنيش   ۆب ەکڵێو ەه ەريۆ ت  مەئ ێی پ  ەب ،ەرخانکراوە( تشکراوەداب ییژۆ لۆ فۆڕم

(. مانىێسل  زارىەوێ)زمانى کوردى/ش   کانىەژراوڕێو دا تىەڕەبن ەکردار ىەدروس ت

 (DM) ییريۆ ت  نىيەناساندنى  ل ۆب مەکيە شىە: بەکهاتووێ پ  شەدوو ب لە  ەکەوەني ژ ێتو

 مىەڕەه ىەو دروس ت کهاتنێ پ  ییتێ ن ۆ چ ییکەکار نىيەل ۆب مەدوو شىە. بەکراویر یاد

    .ەکراویر یاد دايزمانى کورد لە کانەژراوڕێو دا تىەڕەبن ەکردار

پشت  ەوەشی ريۆ ت  ووىڕ  و لە ەوکراوەیڕەپ كارىيش   س نىەپ بازىڕێ  داەکەوەني ژ ۆیت لە

 لە ىەنموونان وە. ئەستراوە( بDM) رىيۆ و ت  گرامڕۆپ ڵیماني م  کانىەچوونۆ و ب ەزاراو ەب

ئاخاوتنى  لە ەک ن،ەژراوانڕێو دا تىەڕەبن ەکردار وەئ ر،ەسەتەانخراويشک ی ت  داەکەوەني ژ ێتو

 .اونی رگەو ەوە(مانىێسل  زارىەوێش  /ییکورد )زمانى رانىەکێپ ەقس

 بەشى يەکەم

 تيۆرى مۆڕفۆلۆژیی دابەشکراو 

 چەمک و ناساندنى مۆڕفۆلۆژیی دابەشکراو :. ١.١

لە زمانەکاندا ڕەگەکان دەتوانن لە ش ێوەى چەند پۆلەڕەگەزێکدا دەربکەون.  ئەمە لە زمانى     

 (دا هاتوون:١کوردیشدا وايە، بڕوانە نموونەکانى لە )

 ( : √( )کورد١)

 أ . کورد : کورد نەتەوەيەکى دێرينە. )ناو(

 بەردايە. )ئاوەڵناو( ت. کوردى: ئەو جلى کوردى لە

 ب. کورداند : ئێمە ئەلفوبێی  عەرەبیمان کورداند. )کردار(

 پ. کوردانە : ئەو لە ئەوروپاش کوردانە دەژى. )ئاوەڵکردار(              

دا گریمانەکردنى ڕەگى بێپۆلەڕەگەز لە ئەمەوە سەرچاوەیگرتووە و دەيەوێت (DM)لە    

 ئەم بارەى وشەکان پێشکەش بكات.ڕوونکردنەوەيەکى ڕس تەسازييانە بۆ 

(دا دامەزراوە ١٩٩٣ەوە لە ساڵى )Morris Halle, Alec Maranz)ئەم تيۆرە لە ليەن )   

و لە )مينیماڵ پڕۆگرام(ى )چۆمسک (ەوە سەرچاوەیگرتووە. کە بانگەشەى ئەوە دەکات، 

-Y) وشەکانیش بە هەمان ش ێوەى فرێزەکان لە ڕس تەسازيدا دروس تدەکرێن و تەلرسازیی
Model)( ١ى مينیماڵى وەک تەلرسازیی ڕێزمانەکەى وەرگرتووە. بڕوانە هێڵكاریی:) 

  
 
 

 
 
 
 

 .(Shawder, 2014, 1). (DM)تەلرسازیی ڕێزمانى  :(١هێڵكاریی )

(دامانىێسل  زارىەوێ)ش  یزمانى کورد لە کردارکردنەب   

  شکراوەداب ییژۆ لۆ فۆڕم یىێ پ  ەب

  حڵصا عبداللە وڵاشا، عمر عول محمد

 راقێكوردس تان، ع   مێرهە ،مانىێسل  ،مانىێسل  ۆیزانك ،زمان جىێل ۆ کوردى، ک شىەب

وەک لە تەلرسازييەکەدا دیارە، لە ئەم تيۆرەدا )مۆڕفۆلۆژى( لە دواى ڕس تەسازى دێت،    

)ئێمە مۆڕفۆلۆژى وەک  وەيە پێناسەیانکردووە:بە ئەم ش ێ (Embick&Noyer)کە 

( بۆ زنجیەيەک ئۆپەراس يۆن بەکاردەهێنین، کە لەسەر لقى )فۆڕمى coverزاراوەيەکى بەرگ)

فۆنۆلۆژى( ڕوودەدەن، دواى ئەو خاڵەى، کە تێيدا هەڵگواستنى ڕس تەسازى لە نێوان فۆڕمى 

  .(Embick&Noyer, 2001, 558)فۆنۆلۆژى و فۆڕمى لۆژیکى شەقدەبێت(. 
 ئۆپەراس يۆنەکانیش ئەمانەن:

 :(Morphological Merger). ـ لێکدانى مۆڕفۆلۆژييانە ١

ئەم ئۆپەراس يۆنە جووڵەى سەر دەگرێتەوە، کە لە دواى ڕس تەسازی دروست، لە پێکهاتەى    

دا ڕوودەدات. کە بۆ يەکەم جار لە ليەن )مارانز(ەوە پێشنيازکراوە و بە ئەم PF)مۆڕفۆلۆژى)

 يە پێناسەیکردووە:ش ێوە

دا بەهۆى  Yو  Xلە هەر ئاستێکى ش يكاریی ڕس تەسازيدا ... ڕەنگە پەيوەندييەک لە نێوان ــ 

 ,Maranz)يەوە جێگەى بگیێتەوە.  Yسەرى لێکس يکى بە  Xبەگیەککردنى سەری لێکس يکى 
1988, 261). 

 : (Fusion)ـ تێکەڵکردن ٢

رێ لە ناو يەک گرێدا پێش جێگیکردنى تێکەڵکردن ئۆپەراس يۆنێکە، کە تێيدا دوو گ   

(ە فەرمييەکان لە چەندان Featureوشەکارى يەکدەگرن. )ئەمە بۆ ئەو بارانەيە، کە س یما)

(ى وشەکارييەوە Itemگرێیى کۆتایی جياوازەوە هەمووييان لە ليەن يەک دانە)

 . (Siddiqi, 2006, 42)بەرجەس تەدەکرێن(. 

 : (Fission)ـ دابەشکردن ٣

ۆپەراس يۆنە پێچەوانەى تێکەڵکردنە. چونکە يەک جێکەوتەى دانە بۆ زیاتر لە ئەم ئ   

جێکەوتەيەک دابەشدەکات. ئەمەش بۆ ئەو بارانەيە، کە ڕەنگە تاکە مۆڕفیمێک لەگەڵ زیاتر 

 لە دانەيەکى وشەکاريدا هاوتابێت.

 : (Impoverishment)ـ هەژارکردن ٤

ڕفیمێک لە دەوروبەرێکى دیاریکراودا دەسڕێتەوە، هەژارکردن ئۆپەراس يۆنێکە، کە س یمايەکى مۆ    

لە دواى سڕينەوە، مۆڕفیمەکە لە جێگیکردنى هەر دانەيەکى وشەکارى، کە پێویس تى بە ئەو 

 .(Embick&Noyer, 2005, 17)س یمايە هەيە، هەڵدێت. 

زیادکردنى گرێكان و  /(Dissociated Morpheme)ـ مۆڕفیمى جياکراوە ٥

 س یماکان:

 ئەو گرێ و س یمایانەى، کە بەپێیى پێداویس تیيەکانى )باش پێکهاتن(ى زمانە بريتین لە   

دا زیاددەکرێن. ئەم پێداویس تیيانە کاریگەرييەکى ئاشکرایان هەيە و (PF)دیاریکراوەکان لە 

دەبێت قسەکەرانى زمان فێريببن، بەڵام بۆ ڕاڤەکردنى واتایی هەرگیز کرۆکينین، بەڵکو تەنيا 

 ڕس تەسازین. بۆ نموونە، فۆڕمە جياجياکانى دۆخ، کە لە هەندێک زماندا ڕازێنەرەوەى نواندنى

 لە سەر ناو و ئاوەڵناوەکان دەردەکەون.

( و بەهێڵيکردن Vocabulary Insersionـ جێگیکردنى وشەکارى)٦

((Linearization : 

بە پێیى ئەم تيۆرە، مۆڕفیمەکان، کە بەشدارى لە هەڵگواستنى ڕس تەسازيدا دەکەن،    

بەرجەس تەن و فۆڕمەکانيان لە پێواژۆيەکدا، کە پێيدەگوترێت: )جێگیکردنى وشەکارى(، بە نا

هۆى دانە وشەکارييەکانەوە دەنوێنرێن. هەروەها ڕس تەسازى دروس تەکان بە ش ێوەى هەڕەمى 

 دا بەهێڵيدەکرێن. بۆ ئەمە دوو ئەگەر هەيە:(PF)بینادەکات و دواتر لە 

س تەکان: بەهێڵيکردن لە پێش جێگیکردنى وشەکارييەوە أ . بەهێڵيکردنى مۆڕفیمە نابەرجە

 جێبەجێدەکرێت.

ب. بەهێڵيکردنى پارچە فۆنۆلۆژييەکان: بەهێڵيکردن لە دواى جێگیکردنى 

 .(Embick&Halle, 2004, 49). وشەکارييەوە جێبەجێدەکرێت

 : (Readjustment rules)ـ یاساکانى ڕێکخستنەوە ٧

وشەکارى ڕوودەدەن و فۆڕمى دا لەدواى جێگیکردنى (PF)تەى ئەو یاسایانەن، کە لە پێکها   

 فۆنۆلۆژیی ئەو دانە وشەکارييانەى، کە پێشتر جێگیکراون، دەگۆڕن.

 دا : (DM). لیس تى مۆڕفیم و دانەکان لە ٢. ١

بۆيە هيچ فەرهەنگێکى بە پێیى ئەم تيۆرە وشە و فرێزیش بەرهەمى ڕس تەسازین. هەر    

تێيدا دروس تکرابن و هەڵگیابن، بوونى نیيە. واتا )هيچ  بەرهەمهێنەر، کە وشەکان

ێکى ئاڵۆز لە یادگەدا هەڵناگیێت: بەڵکو دەبێت هەر کەرەس تەيەکى object)شتێک)کەرەس تە/ 

 ,Embick)ئاڵۆز، هەر جارێک، کە بەکاردەهێنرێت، لە ليەن ڕێزمانەوە هەڵبگوێزرێت(. 
ەتەقێنێتەوە و بۆ سێ لیست دابەش يدەکات، فەرهەنگى نەريتى د (DM)هەر بۆيە   .(21 ,2015

 کە بريتین لە:

 أ . لیس تى مۆڕفیمەکان: 

ئەم لیس تە، یاخود "فەرهەنگى تەسک" جێگەى فەرهەنگ بە ڕاس تەوخۆترین    

ش ێواز دەگرێتەوە، بە جۆرێک ئەو يەکانە دابیندەکات، کە ڕس تەسازى کاریان لەسەر 

چەپکە ئەتۆمييەکانى س یما ڕێزمانیيەکان دەکات. ئەم لیس تە ڕەگە ئەتۆمييەکانى زمان و 

واتا ئەم لیس تە بەرهەمهێنەرە و تێکردە بۆ   .(Maranz, 1998, 2)لەخۆدەگرێت. 

 ڕس تەسازى دابیندەکات. مۆڕفیمەکان بە ئەم جۆرەن:

ئەمانە تەنيا لە س یما نافۆنەتيکييەکان  . مۆڕفیمە نابەرجەس تەکان/مۆڕفیمە ئەرکييەکان :١

دوو[، ]کۆ[، ] بەپۆلەڕەگەزکەر[، یان ئەو س یمایانەى، کە گرێی  پێکدێن، وەک ]ڕابور

 دەرخەرى پێکدەهێنن، وەک مۆڕفیمى ناساندن.

ئەمانە پۆلى کراوە, یان مۆڕفیمە فەرهەنگييەکان پێکدەهێنن، کە لە مۆڕفیمەکانى . ڕەگەکان : ٢

: ...( پێکدێن. شايەنى باسە نووسینى ڕەگەکان بە ئەم ش ێوەيە ،√, بڕ√وەک: )شاخ

(، بەواتاى ڕەگێکى بێپۆلەڕەگەزى نابەرجەس تە دێت. کاتێکیش لە ژێر ڕەگدا √شاخ)

 نەبێت، بە واتاى دانەيەکى وشەکارى بەرجەس تە دێت، کە ڕەگەکەى نواندووە.

(ن Universalمۆڕفیمە ئەرکييەکان لە ئەو س یمایانە پێکهاتوون، کە جيهانى)شايەنى باسە    

ردەس تکراون، بەڵام ڕەگەکان پەيوەس تکردنى دەنگ و و لە ليەن ڕێزمانى گش تیيەوە بە

 واتاى زمانێکى دیاریکراون.

 :Vocabulary Items ب. لیس تى دانە وشەکارييەکان/

و یاساکانە،  (FVI)( و دانەى وشەکاریی ئەرکىLVIئەم لیس تە دانەى وشەکاریی لێکس يکى)   

ەکات. هەروەها )وشەکارى بە پێی  کە ناوەڕۆکى فۆنۆلۆژييانە بۆ مۆڕفیمە نابەرجەس تەەکان دابیند

 .(Pfau, 2000, 84)سروش تەکەى بەرهەمهێنەرنیيە، بەڵام دەتوانرێت فراوانبکرێت(. 

 : (Encyclopedia)ج ـ لیس تى ئينسایکلۆپيدیا

(ى ڕێزمانى و هەم ئيديۆمى لەخۆدەگرێت. extraئەم لیس تە هەم لێکدانەوەى زیادە)   

(ى Contextڕەگە دیاریکراوەکان، بە گوێرەى دەوروبەر)واتا تايبەتەکانى   ئينسایکلۆپيدیا)

ئەم لیس تە بە هەمان ش ێوەى   .(Maranz, 1998, 3)ڕس تەسازیی ڕەگەکان لیس تدەکات(. 

 لیس تى وشەکارى بەرهەمهێنەرنیيە، بەڵام دەتوانرێت فراوانبکرێت.

 دا:(DM)و ئەلۆمۆڕف لە  (Syncretism)هاونواندن. ٣.١

 : (Syncretism)هاونواندن. ١.٣.١

مۆڕفیمە نابەرجەس تەکان لە ئەم تيۆرەدا دەبنە تێکردەى ڕس تەسازى و دواتر لە ڕێگەى    

جێگیکردنى وشەکارييەوە دانەى وشەکارييان لە سەر لقى فۆڕمى فۆنۆلۆژى بۆ جێگیدەکرێت. 

ئەمە ئامڕازێک بۆ لەخۆگرتنى هاونواندن بە ش ێوازێکى پێڕەوبەند دابیندەکات و لە هاودەنگى 

ڕێکەوت جيايدەکاتەوە. کاتێک هاودەنگى بەڕێکەت ڕوودەدات، کە دوو مۆڕفیمى جياواز، بە

یان زیاتر، کە واتاى جياواز لەخۆدەگرن و لە ژێنگەى ڕس تەسازى_واتایی جياوازدا 

بەکاردەهێنرێن، بەهۆى دوو دانەى وشەکارى هاوش ێوە، یان زیاترەوە دەنوێنرێن. واتا 

ێکەوت فۆڕمەکانيان وەک يەکن. دەشێت ئەم مۆڕفیمانە ئەرکيبن، دانەکان جياوازن و تەنيا بە ڕ

)بە واتاى   زار)بە واتاى ئەندامێکى جەس تە(، زاربۆ نموونە: ڕەگى وشەى یاخود ڕەگبن. 

زارى یاریکردن(. بەڵام )هاونواندن بەرجەس تەکردنى دوو مۆڕفیمى ئەرکى جياوازە بە 

. (AlQahtani&AlMufarrej, 2021, 513)هۆى هەمان فۆڕمى فۆنۆلۆژييەوە(. 

ئەم پێيە هاونواندن تەنيا بۆ مۆڕفیمە ئەرکييەکان ڕوودەدات، بەڵام بۆ ڕەگەکان  بە

ڕوونادات. هەروەها ئەم مۆڕفیمە ئەرکييانە ناوەڕۆکى س یمایی هاوبەش يان لە ژينگە 

بۆ نموونە مۆڕفیمى بەهاونواندنبووەکاندا هەيە، بۆيە بە هۆى هەمان دانەوە دەنوێنرێن. 

ڕێککەوتنى کرداریی بۆ کەسى دووەم و سێيەمى کۆ لە دەس تەى )م_ ین( لە زمانى 

 (دا هاتووە:١کورديدا بە ئەم ش ێوەيەيە، کە لە )

( چەپکە س یما ڕس تەسازييەکان بۆ ڕێککەوتنى کەسى دووەم و سێيەمى کۆ لە ١)

 دەس تەى )م _ ین(:

 کۆ[ +]دووەم[, ]بکەر[، ]بەرکار[، ]

 کۆ[ +کار[، ]]بکەر[، ]بەر ]سێيەم[، 

لە بەرانبەر ئەم دوو چەپکە س یمايەدا تەنها يەک دانەى وشەکارى هەيە، بە ئەم پێيە    

چەپکە س یماکان دەبنە يەک چەپک و يەک دانەى وشەکاری بەرانبەریان دەوەس تێتەوە. 

 (:٢بڕوانە نموونەى )

 ـ ن ↔کۆ[  +[، ]بەرکار[، ]( ]بکەر٢)

 ـن( تاکە دانەيە    ، کە دەتوانرێت لە جێگیکردنى وشەکاريدا بەرانبەر دانەى وشەکارى )

ئەو چەپکە س یمايە بە پێیى بنەماى ژێر کۆمەڵە جێگیبکرێت، چونکە س یماى کەس 

دەرنابڕێت. واتا سەبارەت بە چەپکە س یما ڕس تەسازييەکە بۆ کەس کەمدیاریکراوە. بە 

ڵ بکەر و بەرکاردا ئەم پێيە لە بەرانبەر کەسى دووەم و سێيەمى کۆدا بۆ ڕێککەوتن لەگە

 بەکاردەهێنرێت.

 . ئەلۆمۆڕف :٢.٣.١

دا دوو جۆر ئەلۆمۆڕف دەناسرێتەوە. ئەلۆمۆڕفێک، کە بە هۆى یاسا (DM)لە    

ئاساييەکانى فۆنۆلۆژييەوە لە ئەنجامى کارلێکى نێوان فۆنەکانەوە دروس تدەبێت. واتا دانەيەکى 

بە چەند ش ێوەيەک دەربکەوێت.  وشەکارى، کە مۆڕفیمێکى نابەرجەس تە دەنوێنێت، دەشێت

ئەم ش ێوە جياوازانە س یماى فۆنۆلۆژى هاوبەش لە نێوانياندا هەيە. بۆ نموونە لە زمانى کورديدا 

دانەى وشەکاریی /ـ ەکە/، کە مۆڕفیمى ]ناساندن[ دەنوێنێت، دەشێت لە ش ێوەى /ـ ەکە/, 

 ـ ەک/، /ـ کە/، /ـ ک/، /ـ ە/ دەربکەوێت. /

کە يەک مۆڕفیمى نابەرجەس تە  (ە،Suppletion)تەواوکردن/ /ڕفى دەوروبەرىجۆرەکەی تر ئەلۆمۆ    

بە هۆى زیاتر لە يەک دانەى وشەکارييەوە دەنوێنرێت. ئەم دانە وشەکارييانە فۆڕمى فۆنۆلۆژیی 

جياواز و ناپەيوەنديداریان هەيە و لە کاتى جێگیکردنى وشەکاريدا بۆ نواندنى هەمان مۆڕفیم، بە 

جياواز جێگیدەکرێن. لە ئەم تيۆرەدا بايەخى سەرەکى بە ئەم جۆرە ئەلۆمۆڕفە پێیى دەوروبەرى 

 دراوە و دوو جۆر وروژێنەرى جياوازى هەيە:

أ . ئەلۆمۆڕفێک، کە ڕێزمانيانە مەرجدارکراوە: هۆکارى دەوروبەرى، کە ئەلۆمۆڕف 

ەڵێک لە دەوروژێنێت، بريتیيە لە کۆمەڵێکى دیاریکراوى توخمە ڕێزمانیيەکان )واتا، کۆم

 ڕەگەکان، یان مۆڕفیمەکان، یان س یماکان(.

ب. ئەلۆمۆڕفێک، کە فۆنۆلۆژييانە مەرجدارکراوە: هۆکارى دەوروبەرى، کە ئەلۆمۆڕف 

بۆ نموونە، لە . (Embick, 2015, 174)دەوروژێنێت، بريتیيە لە نواندنێکى فۆنۆلۆژييانە. 

کردارى داخوازيدا، بە  زمانى کورديدا مۆڕفیمى ڕێککەوتن بۆ کەسى دووەمى تاک لە

، /ـ ە/، /ـ ۆ/ دەنوێنرێت. ئەگەر سەرنجبدەین، دەبينین، /∅دانەى وشەکارى /ـ 

 ـ  /∅کاتێک ڕەگەکە بە ڤاوڵ کۆتایيهاتبێت جێناوە لكاوەکە بۆ کەسى دووەمى تاک بە /
دەنوێنرێت، وەک )بخۆ، ببە، ...(. لێرەدا مەرجێکى فۆنۆلۆژييانە هەيە. بەڵام کاتێک 

بە کۆنسۆنانت کۆتایی هاتبێت، جێناوەکە بە /ـ ە/ دەنوێنرێت، وەک )بکڕە، ڕەگەکە 

بفرۆشە، ...(. بەڵام ڕەگێکى وەک )چ( هەرچەندە لە دەنگێکى کۆنسۆنانت پێکهاتووە، 

کەچى /ـ ۆ/ وەردەگرێت و دەبێت بە )بچۆ(. واتا لە )بچۆ(دا ئەلۆمۆڕفەکە بە هۆی 

فۆنۆلۆژیی ڕەگەکە. کەواتە لێرەدا ناتوانین  خودى ڕەگەکەوە مەرجدارکراوە، نەک ليەنى

بڵێین ئەم ئەلۆمۆڕفە فۆنۆلۆژييانە مەرجدارکراوە، بەڵکو ڕێزمانيانە مەرجدارکراوە. هەروەها 

، /ـ ە/، /ـ ۆ/( لەگەڵ دانەى /ـ ت/ لە دەس تەى )م _ /∅هەر سێ دانەکە )/ـ 

وبەرین، چونکە مان( و دانەى /ـ يت/ لە دەس تەى )م _ ین( دیسان ئەلۆمۆڕفى دەور

هەموویان هەر مۆڕفیمى کەسى دووەمى تاک دەنوێنن، بەڵام هۆکارى بەکارهێنانى )/ـ 

، /ـ ە/، /ـ ۆ/( بە ڕێژەى داخوازیی کردارەوە مەرجدارکراون، کە ئەمە مەرجێکى /∅

 ڕێزمانیيە.

 : (Categorization). بەپۆلەڕەگەزکردن ٤.١

واتا بەشە ئاخاوتنەکانى وەک کان بێپۆلەڕەگەزن. ئەم تيۆرە گریمانەى ئەوە دەکات، کە ڕەگە   

)ناو، ئاوەڵناو، کردار، ئاوەڵکردار(، کە نەريتیيانە پێياندەگوترێت )پۆلى کراوە(، وشەن، بەڵام لە 

ئەم تيۆرەدا وشەکان ئەتۆمەکانى ڕس تەسازی نین، بەڵکو ڕەگەکان، کە تەنيا هەڵگرى س یماى 

ئەتۆمێک دەخرێنە ناو هەڵگواستنى ڕس تەسازييەوە  واتايین، لە فەرهەنگدا هەڵگیاون و وەک

بەپۆلەڕەگەزکردنى ڕەگەکان  سەبارەت بە چۆنێتى و لە ڕس تەسازيدا پێگەى وشەیی وەردەگرن.

 (دا هەن.DMچەند گریمانەيەکى جياواز لە )

( گریمانەی ئەوەى کردووە، کە گیەکە Maranz: 1997, 2001بۆ يەکەم جار )   

کى بەرجەس تەکردنى سەرى بەپۆلەڕەگەزکەرن. ئەم گریمانەيە لە ليەن داڕێژەرەکان دانەى ئەر 

(دا کاردەکەن. بە پێی  ئەم ڕوانگەيە، ئەو DMزۆرينەى ئەو زمانەوانانەوە وەرگیاوە، کە لە )

گیەکە داڕێژەرانەى زیاتر لە پۆلەڕەگەزێک دەنوێنن، دوو گیەکى جياوازن و تەنيا بەڕێکەوت 

تا )هاودەنگ(ن. بە ئەم پێيە ڕەگەکان لە لیس تى دانە بەراييەکاندا فۆڕمەکانيان وەک يەکە. وا

بێلايەنن لە پۆلەڕەگەز و لە ڕێگەى لێکدانیيان لەگەڵ سەرەکانى پێناسەکردنى پۆلەڕەگەز لە 

دروس تە هەڕەمييەکانى ڕس تەسازيدا پۆلەڕەگەز وەردەگرن، کە پێياندەگوترێت: )"ن"ى 

ناوکەر، "ک"ى بچووک/بەکردارکەر(. واتا وشەکان بچووک/بەناوکەر، "ئا"ى بچووک/بەئاوەڵ 

لە ڕێگەى سێ هەنگاوەوە بەرهەمدێن: )أ . لیس تى دانە بەراييەکان تێکردە بۆ ڕس تەسازى 

دابیندەکات. ب. پاشان خودى ڕس تەسازى ڕوودەدات. پ. کاتێک ڕس تەسازى 

يەدا ئەنجامدەدرێت، لیس تى دانەکان ڕاوێژی پێدەکرێت. هەر ش يكارييەک لەم چوارچێوە

بکرێت، بە ناچارى ئەم سێ هەنگاوە لەخۆدەگرێت. هەر بۆيە پێکهاتنى وشە لە فەرهەنگى 

بەرهەمهێنەردا ڕوونادات، بەڵکو سێ هەنگاوى جياواز لەخۆدەگرێت. لەبەر ئەم هۆکارەيە بە 

. ڕەگەکانیش  (Nevins, 2015, 5)ئەم چوارچێوەيە دەگوترێت: مۆڕفۆلۆژیی دابەشکراو(. 

بەراييەکاندا : )أ . بێپۆلەڕەگەزن. ب. لە گۆشەگیکردندا تواناى گۆکردنيان نیيە. پ.  لە لیس تى دانە

هەروەها دەبێت  .(Nevins, 2015, 36)زمانەوانیيانە چەمکێکى ناپاکێجکراو دەردەبڕن(. 

 هەموو ڕەگێک لەگەڵ سەرێکى پێناسەکردنى پۆلەڕەگەزدا لێکبدرێت:

 ــ گریمانەى بەپۆلەڕەگەزکردن:

ن ناتوانن دەربکەون)ناتوانن گۆبکرێن، یان ڕاڤەبکرێن( بە بێ ئەوەى ڕەگەکا   

بەپۆلەڕەگەزبکرێن: ئەوان لە ڕێگەى لێکدانیيان بە ش ێوەيەکى ڕس تەسازييانە، لەگەڵ 

سەرە ئەرکييەکانى پێناسەکردنى پۆلەڕەگەزدا بەپۆلەڕەگەزدەکرێن. 

(Embick&Maranz, 2008, 6)لە پۆلەڕەگەز بە  . بەڵام گریمانەکردنى ڕەگى بێلايەن

ئەو مانايە نیيە، کە )دەبێت هەموو ڕەگێک لە هەموو ژێنگەيەکى ئەگەريدا، بۆ نموونە 

لە هەموو )پۆلەڕەگەزێکى لێکس يکى( جياوازدا، بە خۆشحاڵييەوە دەربکەوێت(. 

(Embick&Maranz, 2008, 8) بە پێی  گریمانەى بەپۆلەڕەگەزکردن هيچ وشەيەکى .

وشەيەک، لنيکەم، لە ڕەگێک و سەرێکى پێناسەکردنى پۆلەڕەگەز  نیيە، بەڵکو هەمووسادە 

(دا ٣)هێز(، )بەهێز(، )بەهێزى( کە لە نموونەى ) پێکهاتووە. بڕوانە دروس تەى وشەکانى:

 هاتوون:

    
 
 
 
 
 
 

 

 

 
              

م ،أ (دا سەرى پێناسەکردنى پۆلەڕەگەز سفرە، کە بەناوکەرێکى نواندووە، بەڵا٣لە نمونەى )   

،پ(دا )ـ ی( سەرێکى ٣،ب(دا )بەـ( سەرێکى بەئاوەڵناوکەرى نواندووە، هەروەها لە )٣لە )

بەناوکەرى نواندووە. )سەبارەت بەخودى سەرە ئەرکييەکان، ئێمە گریمانەدەکەین، کە جۆرە 

جياوازەکانى )ن، ئا، ک( هەن، کە بە هۆى ناوەڕۆکى س یماييانەوە لە يەکتر جياکراونەتەوە(. 

(Embick&Maranz, 2008, 6). ( دا تەنيا س یماى ٣( لە )∅بۆ نموونە دانەى)پ،

بەناوکەرى نواندووە، بەڵام )ـ ی( جگە لە س یماى بەناوکەر س یماى نابەرجەس تەيیشى نواندووە. 

هەربۆيە ،ب(دا دانەى )بەـ( پێشگرە، بەڵام دانەى )ـ ى( پاشگرە، ٣وەک دەبينین لە )

بەندەکان، هەروەها ئایا مۆڕفیمە بەندەکان پێشگرن، یان پاشگر، )جياوازیی نێوان مۆڕفیمە ئازاد و 

مۆڕفیمەکان شەقدەکەن، کۆدبکرێت(. دەبێت لە ئەو دانە وشەکارييانەدا، کە 

(Hankamer&Mikkelsen, 2015, 1). ( بەڵامLowenstamm: 2010 ئاماژەى )

لەڕەگەزێک دەنوێنن. بۆيە بە ئەوە کردووە، کە ڕێژەيەکى زۆر لە گیەکە داڕێژەرەکان زیاتر لە پۆ

(ن. واتا لە ئەوەدا Bound Rootگریمانەی ئەوەى کردووە، کە گیەکە داڕێژەرەکان ڕەگى بەند)

لە ڕەگە ئازادەکان جياوازن، کە س یمايەکى ڕاڤەنەکراویان هەيە و ناتوانن بە تەنيا تا ئاس تى فرێز 

پێویس تە لەگەڵ تەواوکەرێک  پڕۆژەبکەن، بەڵکو بۆ ئەوەى س یما ڕاڤەنەکراوەکەیان بپشکنرێت،

(ن. بە شوێنکەوتنى )لۆوێنس تام( و ∅لێکبدرێن. هەروەها سەرە بەپۆلەڕەگەزکەرەکان تەنيا سفر)

گریمانەى ئەوەیان کردووە، کە ئەو  (Creemers. et al.: 2018)(، DMگریمانە فراوانەکەى )

زکەرن، ئەوانەشى زیاتر لە گیەکە داڕێژەرانەى تەنيا يەک پۆلەڕەگەز دەنوێنن، سەرى بەپۆلەڕەگە

 پۆلەڕەگەزێک دەنوێنن، ڕەگى بەندن.

 بەشى دووەم

 ( لە زمانى کورديدا:Verbalizationبەکردارکردن) 

پاش خستنەڕووى تيۆرەکە بە پێویس تى دەزانین لە ئەم بەشەدا لە ڕووى کارەکييەوە    

 چۆنێتى پڕۆسەى بەکردارکردن لە زمانى کورديدا بە نموونەوە وەربگرین.

 . ڕەگە ئازادەکان لە زمانى کورديدا:١.٢

ئەو ڕەگانەن، کە بەتەنيا دەتوانن تا ئاس تى فرێز پڕۆژەبکەن. لە زمانى کوردی)ش ێوەزارى    

سلێمانى(دا ڕەگى کردارەکان بەش ێکى زۆریان ئەلۆمۆڕفى دەوروبەرى 

. واتا (ى تەواوکراويدا پیشاندەدەنд( لە دەوروبەرى ئەسپێکت)Suppletive)تەواوکارانە/

ئەوەی نەريتيانە پێيدەگوترێت قەدى کردار، لە ڕاستيدا کردارێکە، کە لە ڕەگ و ئەسپێکتى 

)ـ د/ ـ ا/ ـ ت/ ـ وو/ ـ ى((. سەبارەت بە تافى  +تەواوکراوى پێکهاتووە، واتا )ڕەگ

ڕابوردوو و ڕانەبوردووش، )مۆڕفیمى تاف لە کوردیی ناوەنديدا نیيە، بە واتايەکی تر تاف 

سەبارەت بە ئەسپێکتى . (Mahmood, 2022, 60)نێکى مۆڕفۆلۆژييانەى نیيە(. دەرکەوت 

( ١٣٩٦تەواونەکراوی، کە ئاماژە بە تەواونەبوونى کردەيەک دەکات. هەرچەندە )کەرەمى: 

پێيوايە )دەـ( مۆڕفیمێکى تێکەڵە و لە هەمان کاتدا وەک ڕێژەى ڕاگەیاندن و جەمسەرى 

تافى ڕانەبوردوودا ئەرکدەبينێت. بەڵام ئێمە پێمانوايە  ئەرێ و ئەسپێکتى تەواونەکراوى لە

( بەرجەس تەدەکات و ئەسپێکتى Σ)دەـ( ڕێژەى ڕاگەیاندن و جەمسەرى ئەرێ)

تەواونەکراوى بەرجەس تەناکات. بەڵکو ئەسپێکتى تەواونەکراوى بە دانەى وشەکارى )ـ ێ، 

ۆمەڵێک ڕەگدا دێن، ( دەنوێنرێت، کە ئەلۆمۆڕفى دەوروبەرین و هەريەکەیان لەگەڵ ک∅ 

هەروەک چۆن ئەسپێکتى تەواوکراوى لە ش ێوەى پێنج ئەلۆمۆڕفى جياوازدا 

 (:٤بەرجەس تەدەبن. بڕوانە نموونەى )

 ، ...( √، پس√( ـ ێ :  )شک٤)

 ، ...(  √، مر√:  )کە ∅      

( ئەوە دەخاتەڕوو، کە کۆمەڵێک ڕەگ کاتێک بەکرداردەکرێن، ئەگەر ٤نموونەى )   

ەکە سفربێت، بۆ ئەسپێکتى تەواونەکراوى دانەى )ـ ێ( وەردەگرن، وەک )دەـ بەکردارکەر

 ـن، ...(. هەروەها کۆمەڵێک  تر لە ڕەگەکان دانەى سفر)  ـێ   ـپس   ـن، دە  ـێ  ( ∅شک 

 ـ ن، ...(. ∅ـ ن، دەـ مر ـ  ∅وردەگرن، وەک )دەـ کە ـ 

 ڕەگەکان و ئەسپێکتى شايەنى باسە، لێرەدا دەتوانرێت، بگوترێت، کە )ێ( بەش ێکە لە   

تەواونەکراوى نیيە، بەڵام بۆ نموونە لە کردارێکى وەک )دەگەوجێن(دا، ئاشکرايە، کە )گەوج( 

وەک ئاوەڵناوێکى سەربەخۆ لە زمانەکەماندا هەيە و ڕەگەکەى )گەوجێ( نیيە. دەشکرێت 

، بەڵام بگوترێت: )دەگەوجن( بەبێ )ێ( واتا دەدات بەدەس تەوە و )ێ( دەربڕينێکى زیادەيە

کاتێک دەڵێین: )کوردام/دەکوردێم( ناتوانرێت )ێ( دەرنەبڕدرێت. ئاشکراشە، )کورد( وەک 

ناوێکى سەربەخۆ لە زمانەکەماندا هەيە و ڕەگەکەى )کوردێ( نیيە. یاخود کە دەڵێین: 

)تورکان، دەتورکێن( بە هەمان ش ێوە ڕەگەکە )تورکێ( نیيە. بڕوانە ئەم ڕس تانەى لە نموونەى 

 راون: (دا د٥)

 : √تورک( ٥)
 أ . کوردەکانى باکور بەرەبەرە دەتورکێن. )کردار(

( ڕەگێکى √تورک( بانگەشەدەکات، دەتوانرێت، بگوترێت )DMکەواتە، هەر وەک )   

بێپۆلەڕەگەزە و دەتوانرێت لە ڕس تەسازيدا پۆلەڕەگەزەکانى )ناو، ئاوەڵناو، کردار(ى 

                                                                               پێببەخشرێت. 

،پ(دا دەيبینین، سەرێکى ٦لێرەدا پرس يارێک دێتە ئاراوە، وەک لە نموونەى )   

بەپۆڵەڕەگەزکەر لە نێوان ڕەگەکە و ئەسپێکتى تەواونەکراويدا هەيە، کەواتە چۆن 

ەڵ )ێ(دا پیشاندەدات؟ وەڵامى ئەم پرس يارە کارلێکى ئەلۆمۆڕفى لەگدەتوانین بڵێین ڕەگەکە 

(بێت، ڕۆش نە و دەتواندرێت بۆ مەبەس تى ئەلۆمۆڕفى ∅ئەوەيە، کاتێک دانەيەک )

 دەوروبەرى)تەواوکارانە( پەرچبکرێت.

وەک لە سەرەوە ئاماژەمانپێدا، ڕەگەکان ئەلۆمۆڕفى دەوروبەرييان هەيە، بۆيە ئێمە بە    

س تکردنى ژمارەیی بۆ ڕەگەکان پەیڕەودەکەین. واتا ڕەگەکان پێڕ ، (Harley: 2014)شوێنکەوتنى 

لە )لیس تى ئەتۆمەکانى ڕس تەسازی(دا  ژمارەیان پێدەدرێت و لە لیس تى دانە وشەکارييەکاندا 

 ( :٦فۆڕمە جياوازەکانیيان بە پێیى دەوروبەرە جياوازەکان تۆماردەکرێن. بڕوانە نموونەى )

 : وەک لە )کر ـد  ـمان(دا نوێنراوە.کر : ئەسپێکتى تەواوکراوى ← √١٢٢( ٦)

 ـا(دا نوێنراوە. ←              ک : سەرى بکەرنادیارکردن: وەک لە )ک  ـر 

  ـم(دا نوێنراوە. ∅کە : )لە شوێنەکانى تر(: وەک لە )دە  ـکە  ـ ←                

یس تى ( لە )لیس تى ئەتۆمەکان(دا تۆماردەکرێت، لە ل √١٢٢(، وەک )√واتا ڕەگى )کە   

دانە وشەکارييەکاندا ئەلۆمۆڕفە جياوازەکانى بە پێیى دەوروبەرە جياوازەکان تۆماردەکرێت و لە 

جێگیدەکرێت. شايەنى باسە  کاتى جێگیکردنى وشەکاريدا بە پێیى ئەو دەوروبەرە جياوازانە

خودى ژمارەکە، کە چەندە، هيچ گرنگييەکى نیيە، بەڵکو تەنيا بۆ ئەوەيە، کە ڕەگەکان 

بناسرێنەوە. واتا دەکرێت، هەر ژمارەيەک بە ش ێوەيەکى نەگۆڕ بە هەر ڕەگێک بدرێت، بۆ 

استنى ئەوەى بە ش ێوەيەکى ناوازانە بیناس ێنێت. بە ئەم پێيە ئەوەى دەخرێتە ناو هەڵگو 

ى (PF)ڕس تەسازييەوە تەنيا ژمارەيەکە و لە کاتى جێگیکردنى وشەکاريدا لە سەر لقى 

 تەلرسازیی ڕێزمانەکەى ئەم تيۆرە، بە پێیى دەوروبەر فۆڕمەکەى جێگیدەکرێت.

 

 

 ڕەگە بەندەکان لە دروس تەى کردارەکاندا:. ٢.٢

پەیڕەودەکەین، کە ئەو ئەو بۆچوونە  (Creemers. et al:2018)ئێمە بە شوێنکەوتنى    

گیەکە داڕێژەرانەى تەنها يەک پۆلەڕەگەز دەنوێنن، لە ڕاستيدا سەرى ئەرکى پێناسەکردنى 

پۆلەڕەگەز دەنوێنن. ئەو گیەکە داڕێژەرانەش، کە زیاتر لە يەک پۆلەڕەگەز دەنوێنن، لە ڕاستيدا 

  ڕەگى بەندن. 

توانن تا ئاس تى فرێز پڕۆژەبکەن، بەڵکو ڕەگە بەندەکان ئەو ڕەگانەن، کە بە تەنيا خۆیان نا   

س یمايەکى ڕاڤەنەکراویان هەيە و بۆ ئەوەى س یما ڕاڤەنەکراوەکەیان بپشکنرێت، پێویس تە لەگەڵ 

تەواوکەرێک لێکبدرێن. هەروەها تەنيا يەک پۆلەڕەگەز نانوێنن. بە ئەم پێيە )هەڵ، دا، ڕا، ەوە 

ريتيانە پێياندەگوترێت )گیەکە داڕێژەرە ...(، کە بەشداری لە دروس تەى کرداردا دەکەن و نە

کردارييەکان(، ڕەگى بەندن. چونکە تەنيا پۆلەڕەگەزى کردار پێکناهێنن. هەروەها بە تەنيا خۆیان 

 ناتوانن تا ئاس تى فرێز پڕۆژەبکەن، بەڵکو س یمايەکى ڕاڤەنەکراویان هەيە، کە بە ئەم ش ێوەيەن:

. واتا بە تەنيا ناتوانێت تا ئاس تى فرێز [u √P]س یما ڕاڤەنەکراوەکەى برييتييە لە  . هەڵ :١

پڕۆژەبكات، بەڵکو بۆ ئەوەى س یما ڕاڤەنەکراوەکەى بپشکنرێت، پێویس تە لەگەڵ ڕەگێک 

(دا دەردەکەوێت، جگە لە دروس تەى کردار بە ٧لێکبدرێت. هەروەها، وەک لە نموونەى )

 (:٧شدارى لە دروس تەى پۆلەڕەگەزی تریشدا دەکات. بڕوانە نموونەى )

 دار(: ( أ . هەڵکەوت )کر ٧)

                                                   
 
 
 
 
 

 
 
 

 

 

 

 
  

(دا لێکدراوە و س یما √( لەگەڵ ڕەگى )کەو√،أ (دا ڕەگى بەندى )هەڵ٧لە نموونەى )   

ڕاڤەنەکراوەکەى پشکنراوە و فرێزێکى ڕەگ پێکهاتووە. ئەم فرێزە ڕەگە لەگەڵ سەرێکى 

رى سفر لێکدراوە و کردارێک پێکهاتووە. ئەم کردارە لەگەڵ سەری ئەسپێکتى بەکردارکە

تەواوکراويدا لێکدراوە و فرێزێکى ئەسپێکت پێکهاتووە. شايەنى باسە تايبەتمەندييەکى کردارى 

کوردى ئەوەيە، بە بێ چينێکى شكانەوە گۆناکرێت، لێرەشدا ئەو چينى شكانەوەيە بريتیيە لە 

،ب(دا فرێزى ئەسپێکتەکە لەگەڵ سەرێکى بەناوکەرى سفر ٧. لە )ئەسپێکتى تەواوکراوى

 لێکدراوە و ناوێک پێکهاتووە. واتا لێرەدا کردارێکى تەواوکراو بەناوکراوە.

. واتا بە تەنيا ناتوانێت تا ئاس تى فرێز پڕۆژەبكات، [u x]س یما ڕاڤەنەکراوەکەى برييتييە لە  . دا :٢

ى بپشکنرێت، پێویس تە لەگەڵ ڕەگێک، یان فرێزێکى بەڵکو بۆ ئەوەى س یما ڕاڤەنەکراوەکە

پۆلەڕەگەز لێکبدرێت. هەروەها، جگە لە دروس تەى کردار بە شدارى لە دروس تەى 

 (:٨پۆلەڕەگەزی تردا دەکات. بڕوانە نموونەى )

     ( أ . داگرت )کردار(:٨)

بەشداریکردووە. بەڵام  ( لە دروس تەى کرداردا√،أ (دا دیارە، ڕەگى )دا٨وەک لە نموونەى )   

( لەگەڵ √،ب(دا لە دروس تەى ناودا بەشداریکردووە. واتا سەرەتا ڕەگى )بەش٨لە )

( لەگەڵ ناوى )بەش( √بەناوکەرێکى سفر لێکدراوە و ناوێک پێکهاتووە. دواتر ڕەگى )دا

ەم لێکدراوە و س یما ڕاڤەنەکراوەکەى پشکنراوە. بە ئەم جۆرە فرێزێکى ڕەگ پێکهاتووە. دواتر ئ

 فرێزە ڕەگە لەگەڵ سەرێکى بەناوکەرى سفر لێکدراوە و ناوێک پێکهاتووە.

. واتا بە تەنيا ناتوانێت تا ئاس تى فرێز [u √P]س یما ڕاڤەنەکراوەکەى برييتييە لە  . ڕا :٣

پڕۆژەبكات، بەڵکو بۆ ئەوەى س یما ڕاڤەنەکراوەکەى بپشکنرێت، پێویس تە لەگەڵ ڕەگێک 

(دا دەردەکەوێت، جگە لە دروس تەى کردار بە ٩نموونەى )لێکبدرێت. هەروەها، وەک لە 

  شدارى لە دروس تەى پۆلەڕەگەزی تردا دەکات:
 
  ( أ . ڕاگرت )کردار( :٩)
 

 
 
 
 
 
 
 
    

      

( لە دروس تەى کرداردا بەشداریکردووە. بەڵام √،أ (دا دیارە، ڕەگى )ڕا٩وەک لە نموونەى )   

دووە. کە لە هەر دوو دروس تەکەدا سەرەتا لەگەڵ ،ب(دا لە دروس تەى ناودا بەشداریکر ٩لە )

( لێکدراوە و س یما ڕاڤەنەکراوەکەى پشکنراوە و فرێزێکى ڕەگ پێکهاتووە. دواتر √ڕەگى )گر

،أ (دا لەگەڵ سەرێکى بەکردارکەرى سفر لێکدراوە و کردارێک پێکهاتووە. ٩ئەم فرێزە ڕەگە لە )

 وێک پێکهاتووە.،ب(دا لەگەڵ بەناوکەرێکى سفر لێکدراوە و نا٩لە )

. واتا بە تەنيا ناتوانێت تا ئاس تى فرێز [u x]س یما ڕاڤەنەکراوەکەى برييتييە لە  . ەوە :٤

پڕۆژەبكات، بەڵکو پێویس تە لەگەڵ ڕەگێک، یاخود فرێزێکى پۆلەڕەگەز لێکبدرێت، بۆ ئەوەى 

س تەى س یما ڕاڤەنەکراوەکەى بپشکنرێت. هەروەها جگە لە دروس تەى کردار بە شدارى لە درو

جگە لە ئەوە تايبەتمەندييەکى ترى هەيە، کە هەمیشە کۆتایی ئەو  پۆلەڕەگەزی تریشدا دەکات.

دروس تانە دەگرێت، کە تێياندا بەشداردەبێت، بۆ نموونە )خوليەوە، خولنەوە، هەڵکرانەوە 

ۆ ...(. واتا جگە لە هەندێک دانە نەبێت، ڕێگە بە هيچ دانەيەکی تر نادات لە دوايەوە بێت، ب

نموونە )خولوەیی(. ئەمەش بارێکى ئاساييە، کە دانەيەک پێداویس تیيەکى تايبەتى بەهێڵيبوونى 

هەبێت. )لە بەر ئەم هۆيە، دەبێت بۆ دانانى ئۆپەراس يۆنێکى بە سەردا جێبەجێبکرێت. ئەم 

ئۆپەراس يۆنە لە ڕووى پەيوەندیی هێڵى و لەجێچوونى ناوخۆييەوە جێبەجێدەکرێت(. 

(Embick&Maranz, 2004, 51)( ١٠. بڕوانە نموونەى:) 

 ( أ . خوليەوە )کردار(:  ١٠)
 
 
 
 
 

( لە ژێر √،أ (دا دەردەکەوێت، لە ڕاستيدا ڕەگى )ەوە١٠وەک لە هێڵكاریی دروس تەى )   

(ە، چونکە ئەگەر ئەم ڕەگە لببرێت، ڕەگى √فرێزى ڕەگدايە و خوشکى ڕەگى  )خول

و )خول( واتا بەدەس تەوەنادات ، بەڵام دەتوانرێت  ( بە تەنيا ناتوانرێت بەکرداربکرێت√)خول

 ،ب(:١٠بەناوبکرێت و واتا بەدەس تەوەبدات. بڕوانە نموونەى )

 ( ب. خول )ناو( : ١٠)

وەک        

( بە تەنيا دەتوانرێت بەناوبکرێت و واتا √،ب(دا دەردەکەوێت، ڕەگى )خول١٠لە نموونەى )

واوکرد(. هەر بۆيە ئێمە وا گریمانەدەکەین، کە ڕەگى بەدەس تەوەدەدات، بۆ نموونە: )خولەکەم تە

،أ (دا لە پێکهێنەرێکى فرێزى ڕەگەوە بۆ لوتکەى دروس تە هەڕەمييەکە ١٠( لە )√)ەوە

،پ(. بەڵام ئەو کاتە دروس تەکە لە ليەن ڕەگێکەوە سەرايەتى ١٠دەجوڵێت. )بڕوانە نموونەى )

، (Lowenstamm, 2010, 15)ئەمە نابێت، بۆيە ئێمە بە شوێنکەوتنى دەکرێت، کە 

ە لى چەپیى سەرى ئەسپێکتى تەواوکراوييەوە دەلکێت. ب( √گریمانەدەکەین، کە ڕەگى )ەوە

 ،ت(:١٠)بڕوانە نموونەى )

 ( پ. خوليەوە )کردار(:   ١٠)

( دەجوڵێت، ئەوەيە، کاتێک کردارى )خوليەوە( √بەڵگەيەکی تر بۆ ئەوەى ڕەگى )ەوە   

( بەشدارى لە دروس تەکەدا دەکات، بەڵام ئەم √ڕەگى بەندى )ن دەکرێت بە ناوى ڕووداو،

( بۆ کۆتایی دروس تەکە دەجوڵێت. √ڕەگە بەکۆتایی دروس تەکەوە نالکێت، بەڵکو دیسان )ەوە

( بۆ √( واتا بەدەس تەوەنادات. کەواتە ڕەگى بەندى )ن√ئاشکراشە )خولن( بە بێ )ەوە

 دروس تەى هەموو ناوێکى ڕووداودا کردارى )خوليەوە( زیادکراوە، بە ئەو پێيەى لە

( لە ناوى √بەشداريدەکات و بە ئەسپێکتى تەواوکراویی کردارەکانەوە دەلکێت. بەڵام )ەوە

 (:١١ڕووداودا بە لى چەپیى سەرە بەناوکەرەکەوە دەلکێت، کە سفرە. بڕوانە نموونەى )
 

 ( خولنەوە )ناوى ڕووداو(: ١١)

 

 
 
 
 
 
 
 
 

( جگە لە کردار بەشدارى لە دروس تەى √دا، ڕەگى )ەوەوەک پێشتر ئاماژەمانپێ   

 (:١٢پۆلەڕەگەزى تریشدا دەکات. بڕوانە نموونەى )

    أ . کردەوە )کردار(:( ١٢)

            
 
 
 
 
 
 
 
 

        

 

 

 

( لە خوارەوەى دروس تەکەوە بۆ سەرەوە جوڵاوە و بۆتە √،أ (دا ڕەگى )ەوە١٢لە )   

ب(دا لەگەڵ کردارێکى تەواوکراودا لێکدراوە و ،١٢(، بەڵام لە )дخوشکى سەرى )

( ∅سەرى بەناوکەرى ) س یما ڕاڤەنەکراوەکەى پشکنراوە، دواتر ئەم فرێزى ڕەگە لەگەڵ
لێکدراوە و ناوێک پێکهاتووە. دەشێت هەر ئەم جياوازیی دروس تەييەبێت، کە 

 جياوازە.،ب(دا ناوە و ئاوازى دەربڕينیش يان ١٢،أ (دا کردارە و لە )١٢)کردەوە( لە )

شايەنى باسە بۆچوون هەن، کە پێيانوايە )ڕۆ، وەر( پێشگرى داڕێژەرى کردارین، )بۆ    

یش، کە (DM)(. بە پێیى ئەو ڕوانگەيەى ٢٠١٤، مارف:٢٠١٠نموونە، بڕوانە: مەحوى: 

ئێمە پەیڕەويدەکەین، دەبێت ئەمانە ڕەگى بەندبن. بەڵام ئێمە پێمان وايە ئەمانە ڕەگى ئازادن، 

 (:١٣ە تەنيا خۆیان دەتوانن تا ئاس تى فرێز پڕۆژەبکەن. بڕوانە نموونەى )چونکە ب

 ( أ . دەـ ڕۆـ م              ب. دەـ وەرـ ێت١٣)

 (ەکان لە زمانى کورديدا:Verbalizerبەکردارکەر) .٣.٢

بەکردارکەرەکان ئەو گیەکانە)دانە وشەکارييە ئەرکييانە(ن، کە سەرى بە کردارکار دەنوێنن.    

ئەو مۆڕفیمانە)چەپکە س یمایانە( بەرجەس تەدەکەن، کە پۆلەڕەگەزى کردار لە ڕەگەکانەوە،  واتا

یاخود لە پۆلەڕەگەزەکانى ترەوە بەرهەمدەهێنن. لە زمانى کورديدا ئەو دانە وشەکارييانەى، کە 

( لەگەڵ ∅،ـ ێن/ـ ان(. شايەنى باسە جياوازیی نێوان ) ∅بەکردارکەر دەنوێنن، بريتین لە )

 ـێن ( تەنها س یماى پۆلەڕەگەز )لێرەدا بەکردارکەر( دەنوێنێت، بەڵام ∅ ـان(دا ئەوەيە، کە )/)

( دەنوێنێت. Cause)ـ ێن/ـ ان( مۆڕفیمێکى تێکەڵە و س یماى بەکردارکەر و بوونە هۆ)هێز/

( دەچێتە سەر ڕەگێک، یان دروس تەيەک هێزى بۆ ∅واتا کاتێک بەکردارکەرى )

هێزى بۆ زیاددەکات و کاریگەرى لە سەر دروس تەى ( )ـ ێن/ـ انزیادناکات، بەڵام 

 (:١٤ئارگومێنتەکەى دەبێت. بڕوانە نموونەى )

 ( أ . پەرداخەکە شكا.١٤)

 ب. من پەرداخەکەم شكاند.     

،أ (دا دەيبینین، کردارى )شكا( يەک جێکەوتەى ئارگومێنتى هەيە، ١٤وەک لە نموونەى )   

 جێکەوتەى ئارگومێنتى هەيە.  ،ب(دا کردارى )شكاند( دوو١٤بەڵام لە )

سەبارەت بە )ـ د(، کە لە دروس تەى کردارەکاندا لەدواى )ـ ان( دێت، ئێمە پێمان وايە    

دەنوێنێت، کە )لە فارسى کۆندا )ـ تە(يە و لە سۆرانيدا  (Perfective)ئەسپێکتى تەواوکراوی

 ,Akkuş& et al)د((.  ە بۆ )ـ(Default)بەرجەس تەبوونە مۆڕفۆلۆژييەکەى پێشوەختە
. لە ڕاستيدا هەر )ـ د(يە، کە وا لە بەکردارکەرەکە دەکات، ئەلۆمۆڕفە (51 ,2023

دەوروبەرييەکانى )ـ ێن( و )ـ ان(ى هەبێت. هەر وەک پێشتر ئاماژەمان پێدا، ئەسپێکتى 

تەواوکراوى دانەيەکە، کە دەتوانێت ئەلۆمۆڕفى دەوروبەرى بوروژێنێت. بە ئەم پێيە ڕەگێکى 

( کاتێک بەکردارکەرێکى سفر وەردەگرێت و کاتێک ) ـێن/ ـان( وەردەگرێت، √وەک )شک

 ،أ ،ب،پ،ت( دەبن:١٥دروس تەکانى وەک نموونەى )

(١٥) 

 ـ ێ ـ ن.  ∅أ .لە ئەسپێکتى تەواونەکراويدا: پەرداخەکان دەـ شک ـ  
 
 

 

 

 

 
 

 ـ ا ـ ن. ∅ب. لە ئەسپێکتى تەواوکراويدا: پەرداخەکان شک ـ 

  ـم.  ∅ێکتى تەواونەکراويدا: من پەرداخەکان دە ـشک  ـێن  ـپ.لە ئەسپ 

 
 
 

 

 

 
 

 ت. لە ئەسپێکتى تەواوکراويدا: من پەرداخەکانم شک ـ ان ـ د.

                      
 

 

 
 

،ت(دا دەيبینین، کاتێک بەکردارکەرەکە لە تەنیشت ) ـد( دەبێت، وەک )ـان( ١٥وەک لە )   

ەنیش تێتیی هێڵى هۆکارێکى وروژێنەرى ئەلۆمۆڕفى دەوروبەرييە. بەرجەس تەدەبێت، ئاشکراشە ت

 )ـ ێن/ـ ان( هەر بۆيە کاتێک سەرى بکەرنادیارى )ـ ر( بۆ ئەو کردارانە زیاددەکرێن، کە بە 

 ـێن( بەرجەس تەدەبێت. ئەمەش لە بەرئەوەيە،  بەکردارکراون، فۆڕمى بەکردارکەرەکە تەنها وەک )

ەواوکراويدا نامێنێت. بە ئەم پێيە کاتێک کردارێک بکەرنادیار کە )ـ ێن( لە ژێنگەى )ـ د(ى ت

دەکرێت، دانەى )ـ ێ( بۆ نواندنى ئەسپێکتى تەواونەکراوى و دانەى )ـ ا( بۆ نواندنى ئەسپێکتى 

تەواوکراوى جێگیدەکرێت. ئەمە دیسان گونجاوە لەگەڵ ڕەفتارى )ـ ا(ى تەواوکراويدا، چونکە 

نيان ڕێزمانیيە، دانەى )ـ ا( بۆ نواندنى ئەسپێکتى تەواوکراوى زۆربەى ئەو کردارانەى بکەرەکا

وەردەگرن، کاتێکیش کردارێک دەکرێت بە بکەرنادیار، بەرکارەکە پلەى بەرزدەکرێتەوە بۆ پلەى 

بکەر و خۆى ڕۆڵ لە ئەو کردەيەدا نابينێت، کە بەسەريدا جێبەجێدەکرێت. بڕوانە نموونەى 

(١٦:) 

 ـ م.  ∅ک ـ ێن ـ ( أ . پەرداخەکان دەـ ش١٦)

 ب. پەرداخەکان دەـ شک ـ ێن ـ ر ـ ێ ـ ن.     

 پ. پەرداخەکانم شک ـ ان ـ د.     

 ت. پەرداخەکان شک ـ ێن ـ ر ـ ا ـ ن.     

،پ(دا دیارە، کاتێک )ـ ێن( لە تەنیشت )ـ د( دەبێت، فۆڕمەکەى وەک )ـ ١٦وەک لە )   

رە، کاتێک لە تەنیشت )ـ ر( دەبێت، ،ت(دا دیا١٦ان( بەرجەس تەدەبێت. بەڵام وەک لە )

فۆڕمەکەى هەر وەک )ـ ێن( بەرجەس تەدەبێت. ئەمەش لەبەرئەوەيە )ـ ر( چۆتە نێوان )ـ ێن( 

و ئەسپێکتى تەواوکراوى )ـ ا(، بۆيە )ـ ا( ناتوانێت ئەلۆمۆڕفى دەوروبەرى لە سەر )ـ ێن( 

(، )ـ د(ى تەواوکراوى بوروژێنێت. تەنانەت کاتێک )ـ ر( دەچێتە سەر کردارێکى وەک )کرد

نامێنێت و دەبێت بە )کرا(، ئەمەش ئەوە دەگەيەنێت، کە )ـ ا( س یماى تەواوکراوى دەنوێنێت. 

هەروەها هەندێک بار )کە مۆڕفیمێک بە فۆڕم/ش ێوە دەرکەوتووە، بەڵام هييچ واتايەکى نیيە، 

 (دا هاتوون:١٧) هەيە و ناوى "مۆڕفیمى بۆش"ى لێنراوە )بڕوانە ]د[ى ئەم فۆڕمانە((. کە لە

 ( کڕی : کڕدرا ]د[.١٧)

 (.٣١، ٢٠٢١بڕى : بڕێندرا ]د[.  )مەحوى،        

سەرى بکەرنادیارى )ـ  نابێت ئەم فۆڕمە بۆشە، کە دەخرێتە نێوان بەکردارکەرى )ـ ێن/ـ ان( و   

 ر(، لەگەڵ ئەسپێکتى تەواوکراويدا تێکەڵبکرێت. 

( و کردارى )چواند( √)چان( چۆتە سەر ڕەگى شايەنى باسە بارێکى نامۆ هەيە، کە )ـ    

دروستبووە. لێرەدا وا دەردەکەوێت )و( و )ـ د( هەردووکييان هەمان س یماى تەواوکراوى 

بنوێنن، هەرچەندە )چواند( زیاتر بەکارهێنانێکى خوازەیی هەيە و لە زانس تى ڕەوانبێژيدا وەک 

دا ئەو ) ـوو(ە نیيە، کە لە )چوو(دا هەيە زاراوەيەک بەکاردێت. ئێمە پێمان وايە )و( لە )چواند( 

( لە ژينگەى )ـ ان(دا ئەلۆمۆڕفى √)چڕەگى و ئەسپێکتى تەواوکراوييە، بەڵکو دەشێت 

دەوروبەرى پیشانبدات. یاخود )و( تەنها دەنگێکى نێوانگرى بەتاڵ و بێواتايە و تەنها بۆ ئەوە 

ا بەش ێکى ڕەگى کردارەکە خۆيەتى و هێنراوە، کە لە )چاند( جيابکرێتەوە، کە )ان( لە )چاند(د

ئەم ڕەگە بە پێیى ئەسپێکتى تەواوکراوى ئەلۆمۆڕفى دەوروبەرى پیشاندەدات. وەک لە نموونەى 

 (دا خراوەتەڕوو:١٨)

 چان       ئەسپێکتى تەواوکراوى  ← √١٥٥( ١٨)

 چێن        )لە شوێنەکانى تر( ←                  

رەت بە )ـ ێن/ـ ان( بيخەينەڕوو، ئەوەيە، کە بارى کۆتا سەرنج، کە پێویس تە سەبا   

کەمدیاریکراوى بەسەردادێت. واتا، وەک پێشتر ئاماژەمان پێدا، ئەم دانەيە س یماى بەکردارکەرى 

و هێز لەخۆدەگرێت. بەڵام کاتێک دەچێتە سەر دەنگە سروش تیيەکان تەنيا س یماى بەکردارکەر 

انەيەک بە پێیى بنەماى )ژێرکۆمەڵە(، یاخود دەنوێنێت. ئەمەش بارێکى ئاساييە و دەشێت د

)کۆمەڵەى باڵا( بە ش ێوەيەکى کەمدیاریکراو جێگیبکرێت. بۆ ئەم بەکردارکەرە مەرجەکە ئەوەيە، 

کە دەنگێکى سروش تى بەکرداربكات ، بۆ نموونە، )قیژاندى، نەڕاندى، زەڕاندى، ...( لە ئەم 

ت و هێز بۆ ڕەگەکە زیادناکات. وەک لە بارەدا تەنيا س یماى بەکردارکەرييەکەى بەگەڕدەخرێ

 (دا خراوەتەڕوو:١٩نموونەى )

 
 

 

)ـ ێن/ـ ان( هێزی بۆ جێیى سەرنجە کردار هەيە، کە ڕەگەکەى دەنگێکى سروش تیيە و    

بەڵام ئێمە گوتمان کاتێک )ـ ێن/ـ ان( دەچێتە سەر دەنگە سروش تیيەکان هێز  .زیادکردووە

 هەندێک باردا هێز زیاددەکات، ئەوەبێت، کە ) ـێن/ـ زیادناکات. دەشێت هۆکارى ئەوەى، لە

ان( نەچووبێتە سەر ڕەگ، بەڵکو چووبێتە سەر کردار.  هەروەها کاتێک نێوان ڕەگ و 

ئەسپێکتى تەواوکراوى ڕۆش ننييە )واتا بەکردارکەرێکى سفر نیيە( ئەم بەکردارکەرە ناتوانرێت پەرچ 

مەرجدارکراوەکانى بەڕەگ، دانە پێشوەختەکەى  بکرێت. بۆيە لەجياتى ئەلۆمۆڕفە دەوروبەرييە

 (:  ٢٠بڕوانە نموونەى )جێگیدەکرێت، کە بريتیيە لە )ـ د(. 

    قرچاند :( ٢٠)
 
 

 
 
 
 
)ـ ێن/ـ ان( بە ش ێوەيەکى کەمدیاریکراو (دا، دیسان ٢٠لە بارێکى وەک نموونەى )   

ڕدەخرێت. واتا ڕەگى ەکەى بەگە(Cause)جێگیدەکرێت و ئەم جارەیان تەنيا س یماى هێز

( سەرەتا لە ڕێگەى بەکردارکەرێکى سفرەوە بەکردارکراوە ، لە ئەم بارەدا ئەسپێکتى √قرچ)

 ـێ، ـ ا( جێگیدەکرێن، چونکە  تەواونەکراوى و تەواوکراوى مەرجدار بەڕەگەوە، کە بريتین لە )

کرێت. وەک لە دەوروبەرى پەرچببەکردارکەرەکە ڕۆش نە و دەتوانرێت بۆ مەبەس تى ئەلۆمۆڕفى 

 (دا خراوەتەڕوو:٢١نموونەى )

(٢١ ) 

 ـ ا  ∅ـ ێ  ،     قرچ ـ  ∅أ . پێش پەرچکردن:     دەـ قرچ ـ 

 ـ ا  ـ ێ        ،     قرچ ب. دواى پەرچکردن: دەـ قرچ

کاتێک )ـ ێن/ـ ان( دەچێتە سەر کردارەکە، دەچێتە نێوان ئەسپێکت و کردارەکەوە. بۆيە )ـ    

،  ـد( بۆ نواندنى ئەسپێکتى ∅ى ئەسپێکتى بە ڕەگ مەرجدارکراون، نامێنن و )ێ،  ـا(، کە دانە

 (دا خراوەتەڕوو:٢٢تەواونەکراوى و تەواوکراوى جێگیدەکرێن. وەک لە نموونەى )

 ـ م ∅ـ ێن ـ  ∅( أ . ئەسپێکتى تەواونەکراوى: دەـ قرچ ـ ٢٢)

 ـ م ـ ان ـ د ∅ب. ئەسپێکتى تەواوکراوى: قرچ ـ       

وەها لە نموونەکانى وەک )زەڕی، زەڕاندى(دا، ئەوە دەردەکەوێت، کە دەنگى سروش تى هەر    

( و هەم بە بەکردارکەرى )ـ ێن/ـ ان( بەکرداردەکرێت و ئەم ∅)زەڕ( هەم بە بەکردارکەرى )

بەکردارکەرانە س یماى جياواز نانوێنن. لە ئەم جۆرە بارانەدا ئەو دانە وشەکارييانەى بەکردارکەر 

ناکەونە کێبڕکێوە، بەڵکو مرۆڤ دەتوانێت ئاساييانە يەکێکيان بۆ جێگیکردن لە گرێی  دەنوێنن، 

    بەکردارکەردا هەڵببژێرێت.

 ئەنجامەکان 

تيۆرى مۆڕفۆلۆژیی دابەشکراو دەتوانێت ڕوونکردنەوەى گونجاو بۆ ش ێوەگۆڕانى  .1

کە لە  دانەکانى زمانى کوردى پێشکەش بكات. بەتايبەت دانە ئەرکييەکان و ڕەگەکان،

 دروس تەى کردارەکاندا بەشدارن. هەروەها هێڵكاریی وردى دروس تەکانيان بخاتەڕوو.

تيۆرەکە وەڵامێکى ڕاست و دروس تى بەرهەمهێنانى پۆلەڕەگەزەکانى )ناو، ئاوەڵناو،  .2

 کردار(مان دەداتەوە، کە لە يەک ڕەگەوە سەرچاوەدەگرن. 

ەوەيە، کە قەدى کردارەکان بۆ لە زمانەوانى کورديدا ، تا ئێس تا بۆچوونە باوەکە ئ .3

قەدى ڕابوردوو و قەدى ڕانەبوردوو جيادەکاتەوە، بەڵام لە ڕاستيدا ئەوەى وەک 

قەدى ڕابوردوو بەرجەس تە دەبێت، دەرکەوتنى کردارەکانە لە ئەسپێکتى تەواوکراويدا 

و ئەوەى وەک قەدى ڕانەبوردوو بەرجەس تە دەبێت، بريتیيە لە دەرکەوتنى کردارەکان 

سپێکتى تەواونەکراويدا. ئەو کەرەس تانەش، کە ئەسپێکتى تەواوکراوى دەنوێنن، لە ئە

بريتین لە: )ـ د/ ـ ا/ ـ ت/ ـ وو/ ـ ى((. ئەو کەرەس تانەش، کە ئەسپێکتى 

(. بە پێیى مۆڕفۆلۆژیی دابەشکراویش، ∅تەواونەکراوى دەنوێنن، بريتین لە: )ـ ێ، 

 نیشى بەسەردانایات.ڕەگێک هەتا بەکردارنەکرێت، شكانەوە کردارييەکا

کردارەکانى زمانى کوردى بێ چينێکى شكانەوە گۆناکرێن. واتا بۆ ئەوەى بتوانرێت  .4

کردارێک گۆبکرێت، دەبێت لنيکەم ئەسپێکتى تەواوکراوى لەگەڵدابێت، یاخود 

(بێت، دەبێت جێناوى ∅ئەگەر لە ئەسپێکتى تەواونەکراويدابێت و ئەسپێکتەکە )

 گەڵدابێت.لكاوى ڕێککەوتنى بکەرى لە

،ـ  ∅لە زمانى کورديدا ئەو دانە وشەکارييانەى، کە بەکردارکەر دەنوێنن، بريتین لە ) .5

 ـان(. جياوازیی نێوان )  ـان(دا ئەوەيە، کە )∅ێن/  ـێن/ ( تەنها س یماى ∅( لەگەڵ )

پۆلەڕەگەز )بەکردارکەر( دەنوێنێت، بەڵام )ـ ێن/ـ ان( مۆڕفیمێکى تێکەڵە و س یماى 

 ( دەنوێنێت.Causeوونە هۆ)هێز/بەکردارکەر و ب
 

 لیس تى هێما و کورتکراوەکان:

 لێکدانەوە هێما

DM / 
Distributed Morphology 

 مۆڕفۆلۆژیی دابەشکراو

MP / 

Minimal program 
 مينیماڵ پرۆگرام

FVI / 
Functional Vocabulary item 

 دانەى وشەکاریی ئەرکى

LVI / 

Lexical Vocabulary item 
 ریی فەرهەنگىدانەى وشەکا

LF / 

Logical Form 
 فۆڕمى لۆژیکى

PF / 

Phonological form 
 فۆڕمى فۆنۆلۆژى

 فرێزى بەئاوەڵناوکەر ف.ئا

 فرێزى بەکردارکەر ف.ک

 فرێزى بەناوکەر ف.ن

 فرێزى پلە ف.پلە

 فرێزى ئەسپێکت Дف.

 فرێزى ئەرێ و نەرێ و ڕێژە Σف.

 فرێزى ڕەگ √ف.

 ەس تانەوە(هاوتابوون)بەرانبەرو ↔

√t شوێنپێیى ڕەگێکى جوڵاو 

 س یماى نابەرجەس تە ]س یما[

[u  √P] 

س یمايەکى ڕاڤەنەکراوى نەپشکنراوى ڕەگێکى 
بەند، کە بۆ پشکنينى پێویس تى بە لێکدان 

 لەگەڵ ڕەگێکدا هەيە

[u  xP] 
س یمايەکى ڕاڤەنەکراوى نەپشکنراوى ڕەگێکى 
بەند، کە بۆ پشکنينى پێویس تى بە لێکدان 

 پۆلەڕەگەزێکدا هەيە لەگەڵ

[u  x] 

س یمايەکى ڕاڤەنەکراوى نەپشکنراوى ڕەگێکى بەند، کە بۆ 

پشکنينى پێویس تى بە لێکدان لەگەڵ ڕەگێک، یان 

 پۆلەڕەگەزێکدا هەيە

سلێمانى، چاپخانەى زانکۆى  (، مۆڕفۆلۆژیی و بەيەکداچوونى پێکهاتەکان،٢٠١٠حوى، محەمەد )مە

